
Bosna i Hercegovina 
Federacija Bosne i Hercegovine 
Srednjobosanski kanton/Kanton Središnja Bosna 
Kantonalno tužilaštvo Srednjobosanskog 
kantona/Kantonalno tužiteljstvo Središnja Bosna  
Travnik 

Broj: T06 0 KT 0039140 26 
Travnik, 03.09.2026.godine 
 
-OPĆINSKOM SUDU TRAVNIK- 
Sudcu za prethodno saslušanje 
 
Na osnovu članka 45. stavak 1. i 2. točka h), članka 241. stavak 1. Zakona o 
kaznenom postupku Federacije Bosne i Hercegovine (ZKP F BIH), podižem, 
 

O P T U Ž N I C U 
 
 

Potvrđena dana 09.09.2026. godine 
 
 
Protiv: 
 
A. S., neosuđivana. 
 
Zbog postojanja osnovane sumnje da je: 
 
Dana 21.09.2025. godine oko 12,50 sati na regionalnom putu R 413A u mjestu 
Harambašine vode, općina Travnik upravljajući četvorotočkašem marke CF 
Moto, reg. oznaka *** dok se na mjestu suvozača nalazila mldb. L. S.,  krećući se 
iz pravca Babanovca u smjeru Galice postupala protivno odredbama člana 43. 
stav 1. Zakona o sigurnosti prometa na cestama BIH, na način da nije prilagodila 
brzinu uvjetima i stanju ceste, tako da vozilo može zaustaviti pred svakom 
preprekom, svjesna da vozeći na takav način može ugroziti javni promet I dovesti 
u opasnost život ljudi , olako držeći da do toga neće doći ili da će to moći 
spriječiti, zbog čega je upravljajući vozilom neprilagođenom brzinom od 49,80 
km/h u uvjetima oštećenog kolovoza koja se ogledaju u pukotinama i 
udubljenjima umjesto prilagođenom brzinom od 37,60 km/h izgubila kontrolu nad 
vozilom i prešla na operativnu površinu lijeve prometne trake gledano iz smjera 
Babanovca prema Galici, zatim istupila sa operativne površine kolovoza na 
pješčanu bankinu i travnatu površinu, te ostvarila kontakt sa betonskim blokom-
stijenom, kojom prilikom je mldb. L. S. zadobila teške tjelesne povrede u vidu 
kompresivnog prijeloma trećeg lumbalnog pršljena sa redukcijom visine istog u 

ventralnom dijelu, višekomadni dislocirani prijelom petog lumbalnog pršljena sa 
reperkusijom na vertebralni kanal i izlaz prema neuralnom foramenu. 
 
 
Dakle,  iz nehata kao učesnik u prometu na putevima ne pridržavajući se 
prometnih propisa ugrozila javni promet uslijed čega je prouzrokovana teška 
tjelesna povreda druge osobe.  
 
Čime bi počinila kazneno djelo  Teška kaznena djela protiv sigurnosti javnog 
prometa iz čl.336 st.3 u vezi sa kaznenim djelom Ugrožavanje javnog prometa iz 
čl.332 st.3 u vezi sa stavkom 1. KZ F BiH. 
 
 
 

                 KANTONALNA TUŽITELJICA 
    

 
Poštovani predstavnici medija, molimo Vas da prilikom prenošenja vijesti 
imate u vidu da osobe na koje se odnose vijesti i informacije iz 
Kantonalnog tužilaštva Travnik, imaju status osumnjičenih ili optuženih 
osoba. Podsjećamo na načelo presumpcije nevinosti koje definiše da se 
niko ne može smatrati krivim dok mu se krivica ne dokaže pravosnažnom 
presudom 

  
 
 

  


